
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՕԳՈՍՏՈՍԻ 11-Ի N 1145-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
 
Հիմք ընդունելով «Իրավական ակտերի մասին» Հայաստանի Հանրապետության օրենքի 72-րդ հոդվածը՝ Հայաստանի Հանրապետության կառավարությունը որոշում է. 

1. Ուժը կորցրած ճանաչել Հայաստանի Հանրապետության կառավարության 2011 թվականի օգոստոսի 11-ի «Հայաստանի Հանրապետության պետական մարմինների կողմից պահանջվող երաշխիքի օրինակելի ձևը հաստատելու մասին» N 1145-Ն որոշումը:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 


ՎԱՐՉԱՊԵՏ





ԿԱՐԵՆ ԿԱՐԱՊԵՏՅԱՆ

ՏԵՂԵԿԱՆՔ-ՀԻՄՆԱՎՈՐՈՒՄ

«Հայաստանի Հանրապետության կառավարության 2011 թվականի օգոստոսի 11-ի N 1145-Ն որոշումն ուժը կորցրած ճանաչելու մասին» ՀՀ կառավարության որոշ​ման նախագծի վերաբերյալ 
	1.
	Անհրաժեշտությունը

	
	«Հայաստանի Հանրապետության կառավարության 2011 թվականի օգոստոսի 11-ի N 1145-Ն որոշումն ուժը կորցրած ճանաչելու մասին» ՀՀ կառավարության որոշ​ման նախագծի (այսուհետ` Նախագիծ) ընդունումը պայմանավորված է բանկերի կողմից՝ գնման գործընթացներին մասնակցելու նպատակով մասնակիցներին ՀՀ կառավարության 11.08.2011թ. N 1145-Ն որոշմամբ հաստատված ձևով բանկային երաշխիքներ տրամադրելու սահմանափակման վերացման անհրաժեշտությամբ:

	2.
	Ընթացիկ իրավիճակը և խնդիրները

	
	ՀՀ կառավարության 11.08.2011թ. N 1145-Ն որոշման համաձայն՝ «Գնումների մասին» ՀՀ օրենքով սահմանված դեպքերում մասնակիցները պարտավոր են ներկայացնել բանկային երաշխիքներ՝ նշված որոշմամբ հաստատված ձևին համապատասխան: Սակայն շատ դեպքերում բանկերը, մասնակիցներին տրամադրում են վերոնշյալ ձևից տարբերվող ձևերով բանկային երաշխիքներ, որի արդյունքում մասնակիցները կամ չեն կարողանում մասնակցել գնման գործընթացներին, կամ վերջիններիս կողմից ներկայացված բանկային երաշխիքները ընդունելի չեն լինում պատվիրատուների կողմից և մասնակիցների հայտերը մերժվում են: Միաժամանակ, ՀՀ քաղաքացիական օրենսգրքի 385-րդ հոդվածի համաձայն՝ բենեֆիցիարի հանդեպ երաշխիք տված անձի` երաշխիքով նախատեսված պարտավորությունն ինքնուրույն է և անկախ է հիմնական պարտավորությունից, որի կատարման ապահովման համար այն տրվել է, եթե նույնիսկ երաշխիքում վկայակոչվում է այդ պարտավորությունը: Այս կապակցությամբ գտնում ենք, որ բանկային երաշխիքները կարող են ներկայացվել վերոնշյալ որոշմամբ հաստատված ձևից տարբերվող ձևերով, եթե պահպանված են ՀՀ օրեսնդրությամբ բանկային երաշխիքի համար սահմանված ընդհանուր կանոնները: Նշվածով պայմանավորված անհրաժեշտություն է առաջացել կատարել փոփոխություն և ուժը կորցրած ճանաչել ՀՀ կառավարության 11.08.2011թ. N 1145-Ն որոշումը:  

	3.
	Տվյալ բնագավառում իրականացվող քաղաքականությունը

	
	Տվյալ բնագավառում իրականացվող քաղաքականության փոփոխություն չի նապատեսվում:

	4.
	Կարգավորման նպատակը և բնույթը

	
	Նախագծի ընդունման նպատակն է կարագավորել բանկային երաշխիքի տրամադրման  հետ կապված հարաբերությունները: 

	5.
	Նախագծի մշակման գործընթացում ներգրավված ինստիտուտները և ան​ձինք

	
	Որոշ​ման նախագիծը մշակվել է ՀՀ ֆինանսների նախարարության աշխատակազմի կողմից: 

	6.
	Ակնկալվող արդյունքը

	
	Նախագծի ընդունումը հնարավորություն կտա մասնակիցներին առանց խոչընդոտների բանկերից ստանալ բանկային երաշխիքներ և մասնակցել գնման գործընթացներին:

	7.
	Այլ տեղեկություններ (եթե այդպիսիք առկա են)

	
	---


Տ Ե Ղ Ե Կ Ա Ն Ք  

«Հայաստանի Հանրապետության կառավարության 2011 թվականի օգոստոսի 11-ի N 1145-Ն որոշումն ուժը կորցրած ճանաչելու մասին» ՀՀ կառավարության որոշ​ման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության կառավարության 2011 թվականի օգոստոսի 11-ի N 1145-Ն որոշումն ուժը կորցրած ճանաչելու մասին» ՀՀ կառավարության որոշման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

Տ Ե Ղ Ե Կ Ա Ն Ք  

«Հայաստանի Հանրապետության կառավարության 2011 թվականի օգոստոսի 11-ի N 1145-Ն որոշումն ուժը կորցրած ճանաչելու մասին» ՀՀ կառավարության որոշ​ման նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Հայաստանի Հանրապետության կառավարության 2011 թվականի օգոստոսի 11-ի N 1145-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունմամբ` այլ իրավական ակտերի ընդունման անհրաժեշտություն  չի առաջանում։
ՑԱՆԿ
այն իրավական ակտերի, որոնց հիման վրա կամ որոնցից օգտվելով մշակվել է «Հայաստանի Հանրապետության կառավարության 2011 թվականի օգոստոսի 11-ի N 1145-Ն որոշումն ուժը կորցրած ճանաչելու մասին» ՀՀ կառավարության 
որոշման նախագիծը

· «Իրավական ակտերի մասին» ՀՀ օրենք,
· ՀՀ քաղաքացիական օրենսգիրք
· «Գնումների մասին» 16.12.16թ. N ՀՕ-21-Ն ՀՀ օրենք
